
СУВ РЕСУРСЛАРИНИНГ САНИТАРИЯ МУҲОФАЗАЛАШНИНГ ДОЛЗАРБ 

МУАММОЛАРИ 
Шерқўзиева Г.Ф., Аллаярова Г.А., Бобоева И.Ў. 

Шерқўзиева Г.Ф., Аллаярова Г.А., Бобоева И.Ў., Тошкент тиббиёт академияси 

Марказий Осиё – сув ресурсларига қарам бўлган энг кўҳна цивилизация – 

тамаддунлардан бири. Сув мавжудлиги иқтисодий тараққиёт, ижтимоий уюшқоқлик ва 

сиёсий барқарорликни белгилаб беради. Марказий Осиё сув ресурсларининг йиллик ҳажми 

тақрибан 116 км3 ни ташкил этади ва шунинг 90% иккита йирик дарё тизими: Амударё ва 

Сирдарёдан ҳосил бўлади. Минтақадаги ер ости сувлари ҳажми тахминан 43,49 км дир. 

Иқлим ўзгариши билан боғлиқ тарзда минтақа сувнинг кескин етишмаслиги муаммосига 

дуч келиши ва бу сувдан ҳозирги кундаги фойдаланишнинг 8-10%ни ташкил этиши 

мумкин. Минтақада аҳолининг сув билан таъминланганлик даражаси йилига мавжуд 2500 

м2 дан 1400 м2 га қисқаради. Бундан ташқари, сувдан тежаб-тергаб фойдалана билмаслик, 

унинг етказиб бериш жараёнида йирик миқёсда исроф бўлаётгани минтақадаги вазият янада 

ёмонлашувига олиб келади. Иқтисодиётни қайта интеграция қилиш, иқтисодий алоқалар 

парчаланиб кетиши натижасида ўсиш суръатлари пасайиши сув соҳасига ёмон таъсир 

кўрсатди. 1992 йилда ташкил этилган Марказий Осиёда сув муносабатлари ҳуқуқий 

жиҳатдан 5 та республика ўртасида қабул қилинган “Давлатлараро манбаларнинг сув 

ресурсларидан биргаликда фойдаланишни бошқариш ва қўриқлаш соҳасида ҳамкорлик 

тўғрисида”ги келишув билан тартибга солинади.  

Маълумотларига кўра, 2020 йилда сайёрада аҳолининг йиллик ўсиш кўрсаткичи 95 

миллионни ташкил этади. Ер аҳолиси 3 каррага кўпайган даврда чучук сувдан фойдаланиш 

ҳажми 17 мартага ортган. Башоратларга кўра, 20 йилдан кейин чучук сувга бўлган талаб 

ҳажми яна 3 каррага ортиши мумкин. Чучук сув етишмовчилиги муаммоси Ўзбекистонга 

ҳам бегона эмас. Сув танқислиги муаммоси бўлган мамлакатлар рўйхатида Ўзбекистон 25-

ўринни эгаллайди. Сўнгги 10 йилда Ўзбекистонда сув заҳиралари 12%га, жорий йилда 

ўтган йилги билан солиштирганда 15%га камайган. Аҳоли турар жойлардаги сув 

объектларининг сувини 2017-2020 йиллар динамикасида санитар кимёвий ва 

микробиологик кўрсаткичлари ретроспектив тахлил қилинди ва қуйидагилар олинди: 2017 

йил микробиологик кўрсаткичларга умумий олинган намуналар сони 110 та бўлиб, улардан 

18 таси (16,3%), кимёвий кўрсаткичларга эса умумий 124 та намуна олинган бўлиб, улардан 

35 таси (28,2%) гигиеник талабларга жавоб бермаган. 2018 йил микробиологик 

кўрсаткичларга умумий олинган намуналар сони 269 та бўлиб, улардан 33 таси (12,2%), 

кимёвий кўрсаткичларга эса умумий 100 та намуна олинган бўлиб улардан 21 таси гигиеник 

талабларга жавоб бермаган. 2019 йил микробиологик кўрсаткичларга умумий олинган 

намуналар сони 633 та бўлиб, улардан 15 таси (2,3%), кимёвий кўрсаткичларга эса умумий 

122 та намуна олинган бўлиб, улардан 25 таси (20,4%) гигиеник талабларга жавоб бермаган. 

2020 йил микробиологик кўрсаткичларга умумий олинган намуналар сони 394 та бўлиб, 

улардан 46 таси (11,6%) гигиеник талабларга мос келмаган. Кимёвий кўрсаткичларга эса 

умумий 20 та намуналар олинган бўлиб, уларнинг барчаси гигиеник талабларга мос келган. 

Олинган натижаларнинг тахлили шуни кўрсатадики 2020 йилги сувнинг сифат 

кўрсаткичлари бошқа кузатув йилларига нисбатан микробиологик, ҳамда кимёвий 

кўрсаткичлар бўйича яхши. 

